
皇明從信錄卷之三十二

　　　　　　　　　　　　　秀水沈國元訂

丙辰〈嘉靖三十五年〉

正月科臣梁夢龍劾吏部尙書李默剛褊貪汚假名器以

罔利默疏辨不問文華自祀海還劾默部試選人策題以

漢武征伐四夷而海內虛耗唐憲功成淮蔡而晚業不終

語意謗訕　上怒下獄刑部尙書何鰲擬子罵父律絞竟

死于獄

　〈支大綸曰李默博雅有才負氣好以愛憎軒輊人在銓卹大通賄賂以文華以策問捕獄則近于反覆後辭濁〉

　〈缺矣故人遂惜默而罪文華〉

三月顯陵宫殿成○廷試賜諸大綬等三百三人進士及

第出身有差

四月倭寇溫州同知黃釧死之○倭寇萬餘趨浙江皁林

遊擊宗禮帥兵九百人禦之于三里橋三戰三捷斬首三

百餘賊首徐海等駭懼稱爲神兵會橋陷軍潰禮等俱死

論者謂兵興以來稱血戰第一功已而贈禮都督同知世

襲指揮僉事○復遣趙文華視師江南先是文華旣歸

上疑其言不實每以問嵩文華大懼諉罪于人而又訐李

默之過以逢上時浙中倭報甚緊廵按請遣才望大臣一

員督師應援部已議沈良材往而嵩爲文華保全計言千

--

上遂留良材而遣文華文華至而東南之民愈困矣

五月倭圍廵按阮鶚于桐鄕宗憲以計閒之使人賂賊首

徐海其黨陳東蔴葉漸與海爲貳引去海遂計擒東葉等

百餘人以獻其部衆遁者我兵追破其舟斬溺迨盡

六月倭寇破慈谿城縉紳被禍甚慘省祭官杜槐及父文

明率兵追敗于王家團已復遇于白沙一日戰十三合殺

賊三十餘人斬其一酋槐亦被創墜馬死文明別擊賊于

鳴鶴塲斬白眉倭帥一級從七級生擒二人賊驚遁追之

以兵少陣没事聞贈官廕子有司祠祀

七月命孔子六十五代孫尙賢襲封衍聖公

八月徵王載坅以罪廢自殺

　〈按王國衡州初衡知州衡命䉢死廵按劾之　帝謂御史私其屬官逮係廷杖王乃益横日没占士民田園覩〉

　〈女子端麗者強舁人溼之小有忤箠死或生啖虎豹或生蓋棺中又私其伶人凌轉縉紳無敢言者又挾諸客〉

　〈微行留都鳳陽有梁散人善悚女癸爲鉛云服之延年知　帝好方術乃竊鉛以獻　帝悅後索之散人遺書〉

　〈王求鉛王不與銜之　帝閒問散人徵王何以散人曰王日者遊留都　帝愕然州民耿安女爲王笞死遂上〉

　〈變吿詔削王爲庶人入鳳陽王聞當徙令妃妾龍妝自經王亦經死〉

九月胡宗憲以計誘徐海居沈庄且久議和而文華力主

勦督兵甚嚴以書遺宗憲責其逗兵自老遂集諸路兵圍

之數重縱焚其盧死者甚衆後從溺屍中議徐海屍浙郡

遂寧

